
PËR MIRATIMIN E MARRËVESHJES SË FINANCIMIT, NDËRMJET REPUBLIKËS 
SË SHQIPËRISË, PËRFAQËSUAR NGA KËSHILLI I MINISTRAVE I REPUBLIKËS 

SË SHQIPËRISË, DHE KOMISIONIT EVROPIAN, NË LIDHJE ME PROGRAMIN 
VJETOR KOMBËTAR PËR SHQIPËRINË, PËR VITIN 2022, NË KUADËR TË 

INSTRUMENTIT TË ASISTENCËS SË PARAANËTARËSIMIT (IPA III) 

 

Marrëveshja Financiare IPA 2022 ndërmjet Republikës së Shqipërisë, përfaqësuar nga Këshilli i 
Ministrave i Republikës së Shqipërisë dhe Komisionit të Bashkimit Evropian, në lidhje me 
Programin Vjetor Kombëtar për Shqipërinë për vitin 2022, në kuadër të Instrumentit të Asistencës 
së Para-anëtarësimit (IPA III), është miratuar me VKM Nr. 165, datë 24.03.2023. Kjo 
marrëveshje është botuar në Fletoren zyrtare nr. 48 datë 24 mars 2023, duke mundësuar fillimin 
e zbatimit të projekteve që janë pjesë e kësaj pakete financiare.  

Veprimet që janë pjesë e programit IPA 2022 kanë një kosto totale prej 82.6 milionë Euro dhe 
përfshijnë: 

i. OMN/Vettingu - Mbështetje për procesin e rivlerësimit të përkohshëm të 
gjyqtarëve dhe prokurorëve në Shqipëri – Faza III  

Buxheti: 9.7 milionë Euro  

Përfitues: Komisioni i Pavarur i Kualifikimit (KPK), Dhoma e Apelit dhe Komisionerët Publikë 
(KP)  

Objektivi kryesor: Synon të kontribuojë në forcimin e pavarësisë, transparencës, efikasitetit, 
llogaridhënies dhe besimit të publikut në sistemin e drejtësisë shqiptare. Ai parashikon 
vazhdimin e Operacionit Ndërkombëtar të Monitorimit (IMO) që ka nisur zbatimin në 2016 dhe 
deri më tani është mbështetur në vlerën 11 milionë EURO (Faza I përmes IPA 2016 dhe Faza II 
përmes IPA 2018). 

Modaliteti i implementimit: Menaxhim indirekt nga ADA.  

 

ii. BE për Demokracinë  

Buxheti: 5 milionë Euro  

Përfitues: Kuvendi i Shqipërisë dhe Komisioni Qendror i Zgjedhjeve.  

Objektivi kryesor: Projekti do të kontribuojë në sigurimin e dialogut konstruktiv ndërpartiak 
brenda parlamentit dhe do të nxisë lirinë e shprehjes dhe pavarësinë e medias si një shtyllë e 
demokracisë. Ky projekt do të zbatohet me menaxhim direkt nga Delegacioni i BE-së.  

Modaliteti i implementimit: Menaxhim direkt nga DBE.  



 

iii. BE për Rininë  

Buxheti: 5 milionë Euro  

Përfitues: Ministria e Arsimit dhe Sportit, Ministria e Financave dhe Ekonomisë dhe Ministria e 
Shtetit për Rininë dhe Fëmijët.  

Objektivi kryesor: Objektivi i përgjithshëm i veprimit është “të kontribuojë në pjesëmarrjen 
politike, ekonomike dhe sociale të të rinjve në shoqëri përmes rritjes së punësimit cilësor të të 
rinjve dhe qytetarisë aktive të të rinjve.  

Modaliteti i implementimit: Menaxhim i kombinuar (Menaxhim direkt dhe indirekt nga CFCU).  

 

iv. BE për ujin  

Buxheti: 29 milionë Euro  

Përfitues: Ministria e Infrastrukturës dhe Energjisë, Agjencia e Menaxhimit të Burimeve Ujore 
dhe Ministria e Turizmit dhe Mjedisit.  

Objektivi kryesor: Projekti është i lidhur me dy projekte të zbatuara më herët nën IPA II.  

Modaliteti i implementimit: Menaxhim indirekt me entitete të besuara (me Agjencinë Austriake 
për Zhvillim - ADA, Bankën Gjermane për Zhvillim -(KFW)  

 

v. BE për Agjencitë e Zbatimit të Ligjit  

Buxheti: 14.9 milionë Euro 

Përfitues: Agjencitë kryesore të zbatimit të ligjit në Shqipëri, veçanërisht Policia e Shtetit, 
Ministria e Brendshme, SPAK (Prokurorinë e Posaçme dhe BKH), Prokurorinë e Përgjithshme 
(PP) dhe Prokuroritë e Rretheve.  

Objektivi kryesor: Ky projekt konsiston në mbështetjen e sundimit të ligjit përmes qasjes së 
hetimeve proaktive, ndjekjeve penale dhe dënimeve përfundimtare në luftën kundër krimit të 
organizuar në Shqipëri, duke përfshirë krimin mjedisor dhe aktivitetet e paligjshme kibernetike, 
trafikimin e qenieve njerëzore dhe migrimin e parregullt.  

Modaliteti i implementimit: Menaxhimit indirekt me një organizatë të shtetit anëtar të Bashkimit 
Evropian dhe/ose organizatë ndërkombëtare. 

 

 

 



 

vi. Instrumenti Lehtësues i Integrimit Evropian 

Buxheti: 19 milionë Euro 

Përfitues: SASPAC, NAO, NAO SO, CFCU, NF, Ministritë e Linjës të përfshira në Menaxhimin 
Indirekt, relevant structures of the National Gender Mechanism, Autoriteti Rrugor Shqiptar 

Objektivi kryesor: është të forcojë kapacitetet dhe përgjegjshmërinë e administratës publike 
shqiptare në përgatitjet e saj për anëtarësimin në BE.Mbështetja do të jetë thelbësore për 
forcimin e kapaciteteve për avancimin e procesit të reformave si dhe për përafrimin dhe 
implementimin e kërkesave të acquis së BE-së. Gjithashtu ky Projekt do të mbështesë hartimin 
dhe implementimin e Strategjisë së re për Sigurinë Rrugore në Shqipëri, si dhe reformën në 
vazhdim të Autoritetit Rrugor Shqiptar (ARRSH), e cila ka si qëllim krijimin e një strukture 
efikase, profesionale dhe transparente që menaxhon trafikun dhe sigurinë rrugore në Shqipëri. 

Modaliteti i implementimit: Menaxhim indirekt me një entitet dhe menaxhim indirekt me 
Shqipërinë  

 


